
过聚龙湖
□王淼
冬临轻雨著，烟雾锁南城。
细草盈春绿，疏林蔽远声。
重来红叶醉，别去梦痕清。
风动生寒意，迟迟不得行。

鹧鸪天·聚龙湖咏荷
□于洪蔚
雨霁霞蔚天色新，蜻蜓湖面逐清
芬。含羞朵朵嫣红绽，带露田田水
墨陈。
出污浊，脱凡尘。冰心玉骨铸诗
魂。古贤羡汝高风洁，今我欣然相
与邻。

聚龙湖咏
□汪洋
晴澜今日好，焉可负流光。
使我来花径，闻君醉柳香。
湖和城合璧，诗与画同框。
却在淮歌里，盟鸥水一方。

聚龙湖春日晚景
□王惠
塔耸入云峰，湖深可聚龙。
拖烟风细细，叠影水淙淙。
次第灯光秀，依稀暮色浓。
春回春又去，春柳立从容。

齐天乐·聚龙湖
□翟永荣
西湖裁得三分秀，登瀛放舟南浦。
渎畔烟轻，滩头浪细，更喜杏花春
雨。凭栏凝伫。见九曲廊桥，水云
轩渡。古邑遗墟，半埋青史半苍鹭。
亭台思接千载，念先忧后乐，范公箴
语。和靖幽居，东坡放旷，爱读希文

诗赋。灯光漫舞。映月华如波，玉箫
声度。醉倚斜阳，此情烟水暮。

盐城聚龙湖
□徐程
一湖佳境不须山，到此观游岂得闲。
五月扁舟浮雅士，千寻方塔仰风颜。
翠丛绕岸龙皆聚，水幕飞光鹤始还。

伫听比邻传妙曲，乡音淮调出人间。

聚龙湖避雨
□蔡娟
晓步湖堤沐旭光，骤来风雨水茫茫。
檐边闲看烟波阔，霁后陂塘草木香。

春过聚龙湖
□江天
长堤晴暖柳牵丝，几树梅花映绿池。
漫步惊飞林下鸟，凝神忽觉影中姿。
登寻不待春期远，踏访何须云起时。
无限风光随意看，归来笑叹日迟迟。

聚龙湖公园
□牧云漫步
天镜飞来号聚龙，花街偎傍两相拥。
塔峰兀立穿云外，木径盘旋贯水中。
弯拱彩虹通斗北，回廊绿带面曦东。
喷泉为幕呈七色，尽染盐都春意浓。

夏夕聚龙湖掠影
□邱文谋
落日熔金泛晚霞，一湖碧水映繁华。
长亭高塔岸边立，曲栈清波荷影斜。
乐动喷泉翻雪浪，风穿塑道拂轻纱。
蝉鸣绿树悠声妙，闲揽清光入故家。

（本栏由盐城市诗协组稿供图）

弘之诗词选
弘之，1959年出生，男，大学退

休教师。现为《江海诗词通讯》编
委。受家庭影响，自幼喜爱诗词，
作品发表于多家报刊及网络平台。

残雪
旧稿已斓斑，秦淮怜雪残。
萧然知竹老，无复钓江寒。
把酒怯回首，与梅相叩安。
西山鹧鸪去，漠漠辨踪难。

暗香
潇然仗剑万山行，长策驱龙问月明。
四海八荒天地在，暗香几度一帘晴。

答友
春花秋树伴谁眠，多少离愁付逝川。
书老弦沉缘未了，山微江远梦相缠。
东西余味似难遣，空色同归始信然。
润泽曾经风好日，与君漫忆不思仙。

沁园春·记己亥腊月
风拂楼前，冬景应时，徘徊浅吟。念
岁华难负，栽梅醅酒，丽光未老，觅
鹤随荫。常梦荒山，筑开境界，恁还
向枝头传好音。归舟去，似化龙锦
鲤，耀水浮金。
青衿，润泽烟寻。谁恍惚松筠弄剑
琴。记柳芽初乍，嘉莲叶叶，秋枫如
醉，暮雪深深。横岭紫云，半霞池
静，有九曲长歌啸古今。回波净，倩
此身尤寄，江月相临。

少年游·怀画川词
横江北去，南邨风物，门外柳新斜。
渌水渐春，寒梅渐落，山暮乱云鸦。
几回捡稿更无绪，灯影复交加。潮
打秦淮，沙痕尤在，空苑许芳华。

采桑子·遥思
故笺翻遍还无绪，窗细轻风。江上
烟松，乱曲模糊忆水空。
西楼独上歌如诉，池畔残红。影碎
重重，五十弦声调未同。

浣溪沙·读友人十二牛图诗
千载厚生惟一牛，浮名豪杰愧怀
羞。王侯自古宠骅骝。
四海春耕天地动，三江秋事水云悠，
一声横笛忆前洲。

暑热
□何敬芳
赤日高张气若蒸，长街寂寂少人行。
炎威纵有通天力，输与楼盘机械声。

高建明点评：此诗紧扣暑热题意，起
句直写烈日蒸腾之盛，次句以长街
冷清反衬酷暑逼人，写景真切。后
二句构思新颖，宕开一笔，将漫天炎
威与工地机械声对比，炎炎暑气难
阻施工劳作，跳出寻常消暑抒怀俗
套，立意接地气。章法起承转合清
晰，虚实对照巧妙，语言平实流畅，
于夏日风物间藏人间烟火，耐品。

开化北山寺半日闲
□曹茂良诗并书
广殿层霄度曲旋，声光蔼蔼欲承先。
荒祠新竹多生意，废井重波别有天。
闻梵缘深花解语，护经日久犬如禅。
一瓯一啜空明色，俄觉回甘静且涓。

满江红·看侵华日军七三一罪证
陈列馆
□吴洪彪
黑匣深藏，平房下、冤魂未歇。残垣
处、四方楼圮，锈斑凝血。剖腹摘肝
刀俎冷，投菌散疫人烟绝。叹圆木、
名姓化尘沙，凄风冽。
焚尸灶，犹炽热。前日罪，何曾雪。
看裂墙如割，史痕难灭。毒气室中
针管密，冻伤台畔冰霜裂。警钟鸣、
铸剑护山河，酬先烈。

超然台抒怀
□李少君
鲸游海上浪尖动，鹰击长空天下惊，
诗道相传心印证，尽情尽意尽平生。

草原云朵
□明瑜
浓浓烈烈倚山肩，荡涤尘心尽展颜。
天宇传神凭造化，瞬时舒卷绽晴妍。

丙午立秋望海州
□袁功民
岛抱山围展画屏，岸桥列阵峙沧溟。
洪波万顷阅今古，怅望东门础石青。
注：秦始皇于公元前212年令立石
东海以标疆界，为秦东门。今连云
港孔望山顶尚存础石曰“承露盘”。

自题
□徐崇先
石诗琴酒茶，墨旅竹歌花。
性与湖山近，心丝系海涯。

荷塘秋色
□尹祖文
金风掠水淡烟横，落尽红衣晓梦轻。
露冷枯蓬怀玉籽，霜侵残盖忆珠莹。
空巢独守斜阳晚，瘦影相怜夜月明。
香减人稀天渐肃，翩翩老叶蕴新荣。

采桑子·又临刘公岛
□何培树
泛舟游览刘公岛，虽顶骄阳。畅享
风光。忽遇鸥飞忆国殇。
百年展馆藏青史，睹物心伤。思绪
悠长。定远舷边鹰正翔。

再访桃花潭
□徐安庆
梦里几回今又来，三峰捧盏笑颜开。
家家邀饮桃花酒，处处流传太白才。
吊古幽深闻击节，临潭客众拜诗台。
孩童岸畔描图画，巧把山乡奇景栽。

高阳台·游八公山
□吴德麟
翠染群峰，淮滋沃野，八公雄镇重
关。古篆摩崖，虫石静阅流年。淮
王丹就鸿书著，悟道成，鸡犬登天。
豆凝脂，素玉琼浆，香满尘寰。
淝河战鼓尘封久，怅风凄鹤唳，万骑
腾喧。草木惊兵，如今尽化林泉。
王宫落照依山半，引游人、俯仰长
叹。立峰巅，漫说兴亡，坐赏江山。

玄武湖夏雨
□尤树林
潇潇夜雨洗金陵，水涨半篙连岸平。
试问青莲安在否？一池碧玉举红英。

初秋夜坐
□佟云霞
初月新生处，微凉透碧空。
楼高云澹荡，牗静竹朦胧。
泼墨添山色，披襟纳晚风。
折将篱畔菊，伴我坐庭东。

初秋南湖
□马植林
水蓼芦葭半绽荷，共分霁色舞婆娑。
寒蝉振翅秋声起，瘦骨临风唱楚歌。

寄乡愁
□刘家魁
春风暖暖柳斜斜，田野悄开二月花。
父老乡亲今可好？不知何处是新
家。

思母
□平华
长空黯黯暮云稠，独坐孤亭万绪囚。
欲理愁肠肠更乱，人间天上恨无休。

题紫峰大厦照
□汪振宇
飘飘渺渺碧霄闲，高耸紫峰连远天。
莫道仙阶无觅处，电梯直上白云巅。

游窑湾
□刘良鸣
八月窑湾秋水遥，青楼深处有帘招。
当年曼妙今何在，不见飞花空自潇。

平沙落雁·舟影掠水
□刘国栋
舟影横波掠水，芦风卷岸生寒。浅
浪淘圆沙上月，数点归鸿落浅滩。
江空雁语残。
几许遥云渐没，一襟幽思凭栏。世
事难酬千古意，月色何曾得久圆。
沧洲寄岁阑。

瞻园旗袍秀
□杨碧峰
回廊碧水画中行，莲步生花蝶影停。
最是玲珑盘玉扣，一襟春色系金陵。

清平乐·朝天宫
□顾现勇
曾飞剑气。曾演朝天戏。步入宫门
寻古迹。盈目偏多佳丽。
馆藏默记沧桑。滑梯磨亮年光。槛
外车流如水，墙垣犹示兴亡。

虞美人·七夕
□许建亚
金簪划碎鸳鸯谱，只许今宵聚。何
时乘月泛星槎，从此渔樵耕织向天涯。
琴书白首终虚梦，玉旨分鸾凤。纵
然红线苦相缠，谁见青衫霞帔结成缘。

赴城东过太平门有感
□高凯
六百年来世事更，新砖空勒旧时名。
几经兵燹城屡破，天地一翻人太平。
玄武穿垣三孔浪，紫金排闼半山晴。
心门越过此门阔，直向龙蟠深处行。

佛子岭水库
□刘津
雄坝横空截莽苍，惊天壮举世荣光。
毛公题字山河固，大别连云岁月长。
万顷碧波滋沃野，千寻石壁护农桑。
回眸辟土开基处，犹有红旗岭上扬。

林芝道上
□周彩根
晓从波密向林芝，便叹此生来未迟。
十万青峰皆覆雪，一弯碧水若游丝。
云浮腰际山微隐，人在画中车不驰。
欲走还留频对镜，忧劳两忘几成痴。

临江仙·白莲
□石国耀
月泻清光霜染白，淡妆轻抹眉梢。
夜风无赖乱揉腰。翠盘承玉露，青
伞隔凡嚣。
池上谁怜萧瑟影，虚情不肯多劳。
残香几瓣自藏娇。虔心朝佛座，余
韵织罗绡。

秋夜登凤凰阁
□曹仕荣
江城入夜月澄明，独上高台万籁清。
古木森森翻碧浪，松涛阵阵作秋声。
穿林人影浮光动，隔叶蝉吟空谷萦。
眺望金陵星火处，六朝烟雨化新程。

